
K.DH.SH.I1.nr.1580/23

GJYKATA KOMERCIALE E KOSOVES - Dhoma e Shkalles se Dyté, me gjyqtaren Saranda
Bogaj Sheremeti, ne ¢éshtjen juridike pérmbarimore té kreditorit Ministria e Financave, Punés dhe
Transfereve - Inspektorati i Punés, me seli né rr. “Qamil Hoxha”, né Prishtiné, kundér debitorit
“A.B.” B.I.,, me seli né rr. “Muhamet Cami” p.nr, né Prishtiné, té cilin sipas autorizimit e
pérfagéson H.Sh., avokat né Prishtiné, me bazé juridike pérmbarimore, duke vendosur lidhur me
ankesén e debitorit, e paragitur kundér aktvendimit té Gjykatés Komerciale té Kosovés, Dhomat e
Shkallés sé Paré, Departamenti pér Céshtje Ekonomike, KPPP.nr.215/23 té datés 18.07.2023, me
datén 24.04.2024, mori kété:

AKTVENDIM

REFUZOHET e pabazuar ankesa e debitorit “A.B.” B.I., ndérsa aktvendimi i Gjykatés
Komerciale té Kosovés, Dhomat e Shkallés sé Paré, Departamenti pér Céshtje Ekonomike,
KPPP.nr.215/23 té datés 18.07.2023, VERTETOHET.

Arsyetim

Gjykata Komerciale e Kosovés, Dhomat e Shkallés sé Paré, Departamenti pér Céshtje Ekonomike,
me aktvendimin e ankimuar KPPP.nr.215/23 té datés 18.07.2023, e ka refuzuar si té pabazuar
prapésimin e debitorit A.B.” B.1., i paraqitur kundér Urdhrit Pérmbarimor P.nr.708/22 i datés
04.01.2023, i lejuar nga Pérmbaruesi Privat Rezarta Metaj.

Kundér kétij aktvendimi, né afatin ligjor ka paraqitur ankesé debitori, pér shkak te shkeljes se
dispozitave te procedurés pérmbarimore, konstatimit te gabuar dhe jo te ploté te gjendjes faktike,
dhe zbatimit te gabuar te se drejtés materiale, me propozim gé gjykata e shkalles se dyté ta aprovoj

ankesén si te bazuar.

Dhoma e Shkalles se Dyté e Gjykatés Komerciale, i shqyrtoi shkresat e 1éndés, aktvendimin e
atakuar, pretendimet ankimore dhe pas vlerésimit té tyre né kuptim té dispozités sé nenit 208 té
Ligjit pér Procedurén Kontestimore (LPK) e lidhur me nenin 17 té Ligjit pér Procedurén

Pérmbarimore (LPP), gjeti se:

-Ankesa e debitorit éshté e pabazuar.

Nga shkresat e léndés rrjedh se kreditori Ministria e Financave, Punés dhe Transfereve -
Inspektorati i Punés, me seli né Prishting, ka paragitur propozim pér pérmbarim ndaj debitorit né
bazé té dokumentit pérmbarues - Vendimit 01.Nr.60-14/2021 i datés 07.07.2021, me té cilin ka
caktuar zbatimin e p&rmbarimit, ndaj debitorit “A.B.” B.L., me seli né Prishtiné té cilin e ka
detyruar g€ kreditorit t’ia paguaj shumén e borxhit prej 2,500.00 €, né emér t€ masés ndéshkimore
si dhe té shpenzimet e procedurés pérmbarimore, me ndalimin e mjeteve né para té cilat debitori i
ka né llogarité bankare dhe sendet e luajtshme né pronési té debitorit.

Debitori né prapésimin e paraqitur brenda afatit ligjor, pérmes pérfagésuesit té autorizuar ndér té
tjera ka deklaruar se nuk éshté béré vértetimi i ploté i gjendjes faktike, ndérsa né lidhje me
vendimin e shqiptuar debitorit nuk i &shté dhéné e ushtrimit té ankesés, pér shkak se nuk e pranuar
asnjéheré asnjé vendim nga kreditori. Mé tutje ka theksuar se ky detyrim nuk éshté shkaktuar fare,
ashtuqgé debitori i ka pérmbushur né térési detyrimet ndaj stafit t¢ punés dhe nuk ka pérgjegjési
ligjore sa i pérket shqiptimit té gjobés. I ka propozuar gjykatés gé té aprovohet prapésimi i debitorit
né térési si 1 bazuar, t€ anulohet urdhri pérmbarimor si dhe t€ obligohet kreditori g€ t’1 paguaj té

gjitha shpenzimet procedurale.

Kreditori né pérgjigjen né prapésim té paragitur brenda afatit ligjor, ka kundérshtuar né térési
théniet né prapésim té debitorit, duke theksuar se urdhri pér pérmbarim éshté né pérputhje me



dispozitat ligjore dhe i njéjti éshté detyruar gé kété borxh ta kérkojé pérmes procedurés sé
pérmbarimit si rezultat i mos pagesés sé detyrimeve té debitorit brenda afatit vullnetar pér pagesé.
| ka propozuar gjykatés qé ta refuzoj prapésimin e debitorit dhe ta I& né fuqi urdhrin pér pérmbarim.

Gjykata Komerciale e Kosovés, Dhomat e Shkallés sé Paré, Departamenti pér Céshtje Ekonomike,
me aktvendimin e ankimuar pas vlerésimit té prapésimit ka nxjerré aktvendimin KPPP.nr.215/23
té datés 18.07.2023, me té cilin e ka refuzuar si té pabazuar prapésimin e debitorit A.B.” B.L,, i
paragitur kundér Urdhrit Pérmbarimor P.nr.708/22 i datés 04.01.2023, i lejuar nga Pérmbaruesi

Privat Rezarta Metaj.

Né arsyetim té aktvendimit Gjykata e Shkallés sé Paré ka vlerésuar se Vendimi 01.Nr.60-14/2021
i datés 07.07.2021, i pérmban té gjitha elementet e pércaktuara né nenin 27 paragrafin 1, sipas té
cilit: “Dokumenti pérmbarimor &shté i pérshtatshém pér pérmbarim né qofté se né t€ &shté treguar
kreditori dhe debitori, si dhe objekti, mjetet, shuma 3 dhe koha e pérmbushjes sé detyrimit”, pasi
gé né té éshté treguar kreditori, debitori, objekti, mjetet, shuma dhe koha e pérmbushjes sé
detyrimit.

Nisur nga kjo gjendje e ¢éshtjes, Gjykata Komerciale — Dhoma e shkalles se dyté, vleréson se
gjykata e shkallés sé paré i ka zbatuar drejté dispozitat e Ligjit té Procedurés Pérmbarimore kur ka
refuzuar prapésimin e debitorit té paragitur kundér urdhrit té pérmbaruesit privat, me té cilin éshté

caktuar pérmbarimi i propozuar nga kreditori.

Kjo gjykaté vleréson se Vendimi 01.Nr.60-14/2021 i datés 07.07.2021, éshté dokument
pérmbarues dhe i pérshtatshém pér pérmbarim, pér faktin se me nenin 22 paragrafi 1 pika 1.2 té
LPP-sé&, pércaktohet se: “ Dokument pérmbarues éshté edhe vendimi pérmbarues i dhéné né
proceduré administrative dhe aktpajtimi (me tej: ujdia)” dhe pérbéné bazén juridike pér caktimin
e pérmbarimit sipas nenit 21, duke i plotésuar kushtet nga neni 24 paragraf 3 sepse, po ashtu éshté
ne pajtim edhe me nenin 27 paragraf 1 te LPP i cili pércakton se: “Dokumenti pérmbarimor éshté
I pérshtatshém pér pérmbarim né qofté se né té éshté treguar kreditori dhe debitori, si dhe objekti,
mjetet, shuma dhe koha e pérmbushjes sé detyrimit ”, ndérsa njé dokument pérmbarimor pér té

shérbyer si titull pérmbarues patjetér duhet t€ pérmbaj elementet e pércaktuara me nenin 27



paragrafi 1, té cilat e b&jné si dokument té pérshtatshém pérmbarimor. Né bazé té kétij neni del se
kushtet né fjalé duhet té plotésohen né ményré kumulative dhe se mungesa e vetém njérit prej
kétyre kushteve, e béné dokumentin pérkatés pérmbarimor té papérshtatshém pér pérmbarim. Me
shikim né shkresat e 1éndés konstatohet se Vendimi 01.Nr.60-14/2021 i datés 07.07.2021 éshté
dokument i pérmbarueshém dhe i cili vendim éshté i plotfugishém dhe éshté i ekzekutueshém
nga data 06.01.2022, ashtu ge si i tillé éshté i vlefshém juridikisht dhe i pérshtatshém pér
pérmbarim, pasi qé i njéjti i plotéson té gjitha kushtet ligjore, ku né té éshté treguar kreditori dhe
debitori, éshté pércaktuar sakté lartésia e detyrimit té debitorit, objekti, lloji, véllimi dhe koha e

pérmbushjes sé detyrimit nga ana e debitorit.

Gjykata e shkalles se dyté ka vlerésuar edhe nenin 36 paragraf 1 té LPP - sé, ku pércakton se “ Sé¢
bashku me propozimin pér pérmbarim, organit pérmbarues i dorézohet edhe dokumenti
pérmbarues origjinal apo kopje e vértetuar, me klauzolén e pérmbarueshmérisé pér
pérmbarueshméri ”, ndérsa né paragrafin 2, té po kétij neni pércaktohet se “ Vértetimin pér
pérmbarueshméri e jep Gjykata, respektivisht organi shtetéror qé ka vendosur pér kérkesén né
procedurén e shkallés sé paré ”. Né rastin konkret kemi té bé&jmé me vendim administrativ té
formés sé preré, i njéjti éshté origjinal dhe si i tillé i plotéson kushtet pér pérmbarim. Arsye kéto
nga te cilat edhe kjo gjykaté vleréson se pretendimet e debitorit jané te paargumentuara dhe si te
tilla mbeten vetém ne natyrén deklarative, te pambéshtetura ne prova ashtu si¢ parasheh neni 69

par.4 i LPP, me ¢ka nuk jané plotésuar as kushtet ligjore nga neni 71 te LPP.

Pérndryshe, né procedurén pérmbarimore béhet realizimi direkt i mbrojtjes juridike té konstatuar
né dokumentin pérmbarimor i cili pérmban aktin juridik me té cilin vértetohet ekzistimi i kérkesés
dhe se nga ky dokument rrjedh e drejta e organit pérmbarues qé sipas propozimit té kreditorit té

caktoj dhe zbatoj pérmbarimin.

Kompetenca e Dhomés se Shkalles se Dyté pér té vendosur nga ana e gjyqtarit individual bazohet
né dispozitén e nenit 3 paragrafi 2 té€ LPP-s€, me té cilén éshté paraparé se né shkallén e dyté

vendimet i nxjerr gjyqtari individual.



Nga té gjitha arsyet e paraqgitura e né pajtim me dispozitat e nenit 208 dhe 209 paragrafi 1 pika (b)
té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES,
Dhoma e Shkalles se Dyté
K.DH.SH.II nr.1580/23, me daté 24.04.2024

Gjyqtarja,
Saranda Bogaj Sheremeti



